
Vendim i Këshillit të Mediave të Shkruara të Kosovës ndaj 

ankesës së Milot Podvorica kundër Insajderi.org  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Milot Podvorica kundër Insajderi.org lidhur me publikimin e 

lajmit me titull “Thellohet skandali - Nipi i zyrtarit të 

lartë të tenderëve punësohet në KEK”, dhe mori këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 

 

 



 

 

 

                     A R S Y E T I M I 

 

 

Ankuesi pretendon që media ka publikuar lajm me titull 

“Thellohet skandali - Nipi i zyrtarit të lartë të tenderëve 

punësohet në KEK”. Ankesa pretendon se me lajmin e publikuar 

është shkelë kapitulli II dhe IV të Kodit të Mediave.   

 

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht.   

 

Ankuesi ankohet që media e ka publikuar një fotografi të tij 

me kryeministrin e Kosovës, por se titulli i shkrimit ka të 

bëjë me dikë tjetër e jo me të. Ai ankohet, po ashtu, se në 

brendësi të shkrimit është përmendur ai dhe se nuk është marrë 

asnjëherë mendimi i tij mbi çështjen.  

 

Media e shkruar ka publikuar një shkrim, në të cilin në 

ballinë ka vendosur fotografinë e ankuesit dhe që titulli 

është ndryshe nga fotografia - por që kjo nuk përmban shkelje 

të Kodit të Mediave e as raportim të pasaktë. 

  

Në lidhje me pretendimin brenda shkrimit, KMShK vëren se 

përmenden shumë emra, në mesin e të cilëve edhe ankuesi, që 

lidhet me persona të tjerë. Media ka obligim që të paraqesë 

fakte dhe të bëjë dallimin ndërmjet opinioneve dhe lajmeve.  

 

Në lidhje me pikën e dytë të ankesës vërehet se media nuk ka 

kontaktuar me asnjë nga palët që i përmend me emër, përfshi 

edhe ankuesin.  

 

Mediat e kanë obligim që në rastet të tilla t’iu referohen 

dokumenteve apo provave që mbështesin pretendimet të tilla.  

 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


